
Кіріспе

         Халқымыздың сан ғасырлық тыныс тіршілігінің өзіндік 
ерекшеліктерінен туындаған ұлттық тəлім тəрбиеге қатысты салт 
дəстүр, əдет ғұрыптары жетерлік.Олардың дені қазіргі этика, 
педагогика, этнопедагогика, психология ғылымдарымен тығыз 
байланысты.

        “Атадан бала тусайшы, ата жолын қусайшы” дегендей, атадан 
балаға мұра болып келе жатқан жақсы қасиеттерді келер 
ұрпақтың бойына сіңіріп, ізгілікке тəрбиелеуді арман етіп, 
шыншыл, əділетті болу сонау ата бабамыздан келе жатқан 
дəстүріміз.

         Тəрбие басы тал бесік демекші, сондықтан келешек 
ұрпағымыз тəрбиелі болсын десек, кішкентай кезінен бастап 
отансүйгіштікке, ақылдылыққа, қайырымдылыққа,имандылыққа 
тəрбиелеуіміз қажет.

Бала тəрбиесі - жауапты іс. Отбасы - адамзат қоғамының ең шағын 
бейнесі. Дүниеге келген сəбиді тəндік жағынан дамуды қамтамасыз 
етіп, өмір бойы рухани жағынан жетілдіріп, оны тұлға ретінде 
қалыптастырады. Отбасы тəрбиесі қоғамдағы өзгерістермен тығыз 
байланысты.

⚫ Баланың отбасындағы тұлғалық қасиетін жетілдіретін 
жағдайдың бірі - отбасы ішілік жəне отбасынан 
тысқары атқарылатын еңбек. Отбасындағы күнделікті 
тұрмыс қажеттігін қамтамасыз етуден туындайтын 
еңбек баланы əлеуметтік қатынасқа түсіріп, оны ересек 
өмірге тəрбиелейді. Сондай еңбектің барысында 
баланың жауапкершілігі артып, еңбек ету қажеттігін 
түсінеді. 

⚫ А. С Макаренко «Ата - аналарға арналған кітабында»  
Бала тəрбиесінде сіздің іс қимылыңыздың өзі шешуші 
рөл атқарады. Сіз тəрбиені сөз арқылы немесе үйрету, 
бұйыру арқылы іске асырамын деп ойламаңыз. Тəрбие 
өмірдің əр сəтінде іске асады. Тəрбие сіздің қалай 
киінетініңіз, сөйлейтініңіз, қалай күлгеніңіз, осы іс 
əрекеттің барлығы бала үшін өте маңызды. Ал 
отбасында сіз дөрекілік көрсетіп, жұбайыңызды 
жəбірлесеңіз осы ісіңізбен сіз балаға жаман тəрбие 
бересіз», - дейді. Жақсы перзент ата - ана қолындағы 
аманаты.

IKAZ.KZ - ашық мəліметтер порталы



⚫ Отбасында баланың жан 
дүниесін рухани 
пəктігіне тəрбиелеген 
абзал. Отбасында ата - 
ананың ықыласына 
бөленіп, тəрбие көріп 
өскен бала балабақшада 
да мектепте де өз ісіне 
жауап бере алады. 

⚫ Ұлт тəрбиесі - ұлт болашағы. Егеменді еліміздің 
ертеңгі болашағы жас ұрпақ тəрбиесі. Білімді 
денсаулығы мықты азамат өсіру үшін, мектеп болып 
ынтымақтасып та ат салысуымыз қажет. Кейін опық 
жеп бармақ тістемеу үшін баланы қаршадайынан 
дұрыс тəрбиелеуге, бала бақытының шынайы бағбаны 
болуға атсалысқан жөн. Бала бақытының кепілі - ата – 
ананың өнегелі тəрбиесінде.

⚫ Баланы жанұяда дұрыс тəрбиелеу, оның мектепте 
жақсы оқуына, болашақта жақсы азамат болып 
шығуына үлкен ықпалын тигізеді. Үйде балаларды 
жазу сызуға, ауызша есепке машықтандыру, оларға 
қызықты əңгімелер айтып беру сияқты істермен қоса 
оларды бір мезгіл үй шаруасымен айналыстырып 
отырса, бала үшін оның маңызы зор. Бұл ретте бала 
біріншіден білімге құштар болса, екіншіден ол 
еңбекке дағдыланады. Ал еңбек пен білім егіз екенін 
естен шығармауымыз керек.

⚫ Жас жеткіншекке жанұяда 
дұрыс тəрбие берілсе, 
болашақта одан үлкен 
нəтиже күтуге болады. 
Дұрыс тəрбие алған бала ата 
- анасын қуантып отырады. 
Балаға дұрыс тəрбие берудің 
өзекті бір саласы жас 
жеткіншекті еңбекке деген 
əлеуметтік көзқарасын 
қалыптастыру болып 
табылады.

       Бұны тек мұғалімдер ғана емес əрбір ата - ана қолға 
алып, өз балаларының гүл, ағаш егіп, ауланы 
көгалдандыру сияқты игілікті іске қатысуын қадағалап 
отыруы керек. Сонда ғана еңбексүйгіштік қасиет берік 
дағдыға айналады. Еліміздің болашағы - ертеңгі 
тəртіпті де тəрбиелі ұрпақ екені даусыз. Сол тəртіпті, 
тəрбиелі ұрпақ өсіру - баршаға ортақ, əрі міндет. 
Құрметті ата - аналар, балаларыңыздың бойынан жат 
қылық көрсеңіздер, мұғалімдерді жолдастарын, 
қоғамды кіналаудан гөрі, «мен баламды тəрбиелеуде 
қай жерінен ағаттық кетті, баламның бойына жақсы 
əдет сіңіруде, жақсы тəрбие беруде қай жерден 
жаңылдым» деген ой түйсеңіздер екен. 

        Тəрбиенің от басынан басталатыны сөзсіз. 
Күнделікті « беті қолыңды жу, тісіңді тазала, өтірік 
айтпа, біреудің затын рұқсатсыз алма т. б» деген 
сияқты сөздерді айтуға жеңіл болғанмен, осы 
сөздердің тəрбиелік мəні зор екенін естен шығармау 
керек. Осыдан бала тазалыққа, шыншылдыққа, 
ұқыптылыққа үйренеді. Адам баласының шыр етіп 
өмірге келгенде көретіні ата - ана, ал ата - ана өмірінің 
жалғасы - бала. Өмірінің жалғасы баласының керемет 
ғалым болмаса да, тəрбиелі үлгілі, ақылды кішіпейіл, 
бауырмал, мейірімді болып өсуін ата – ана 
қадағалайды. 

     «Тəрбие басы тал бесік», «Ұяда не көрсең, ұшқанда 
соны ілерсің» деп айтылған дана сөздер текке айтылмаса 
керек. Баланы тəрбиелеуде ата – ананың бір – біріне 
деген қарым - қатынасы, қалай сөйлесетіндігі, туған – 
туыспен, көрші - көлеммен қалай араласатындығы, 
келген қонақты қалай сыйлайтыны, тіпті ұсақ-түйек 
болса да қалай тамақтанатыны, дастархан басындағы 
əдептілігі, қалай киінетіні бұның барлығы балаға əсер 
етеді. Бала үлкенге қарап өседі. Баланы үнемі ұрып - 
соғып, қателескен жерінде қатаң жазалап тəрбиелеудің 
қажеті жоқ. Ақылмен, мысал келтіре отырып түсіндіру 
керек. 

  Адамгершілік бастау неде?

    

⚫ Адам тумысынан жамандыққа үйір 
емес. Жақсылық адам бойына сол 
бала кезде егіледі. Ол жылдар өте 

келе өніп шығады. Жақсылық өнімнің 
шыққаны немесе оны жамандықтың 

арам шөптері басып кеткені сонда 
ғана белгілі болады. Ізеттілік пен 
сыпайылық сияқты адамгершілік 

түрлері отбасынан басталады.

⚫  

Адамгершілік қасиет ең бірінші əр оқушының 
отбасын сыйлаудан басталады. Əке-шешеге 

ешқашан дауыс көтеруге, сөз қайтаруға 
болмайды. Ата-анасын сыйламаған адам басқа 

біреуді сыйлап жетістірмейді. Ата-ананы 
ренжітпеу – əр баланың өмір бойғы міндеті.
  Адам қандай жоғары лауазымда қызметте 
жүрседе ізеттілікті жоғалтпауы тиіс. Үлкен 
адамдарға қоғамдық көліктерде орын беру, 

сұрақтарына дұрыс жауап беру қажет.
  



Адамгершіліктің қарапайым 
қағидалары 

Үлкенді 
құрметтеу

Тілін 
сыйлау

Отанын 
қорғау

Дінін 
сатпау

Амандасу


